
Яңа ел ун көнгә сузылган ял-
лар белән башланып китте. Быел 
тагын кайчан шулай озаклап ял 
итеп булыр дигәндә, әле бик тиз 
генә түгел – рәттән берничә көн 
ял итү өчен чираттагы мөмкин-
лек март аенда гына булачак. 
Быел Татарстанда, барлык бәй-
рәм, шимбә һәм якшәмбе көн-
нәрен исәпләгәндә, безне 121 
көн ял һәм 244 эш көне көтә, шул 
исәптән 9 эш көнендә эш сәгате 
бер сәгатькә кыскара (22 фев-
раль, 7 март, 30 апрель, 8 май, 3 
һәм 11 июнь, 29 август, 5 ноябрь, 

2019 ЕЛДА «КЫЗЫЛ КӨННӘР»

1, 2, 3, 4, 5, 6 һәм 8 гыйнвар – 
                       Яңа ел каникуллары
7 гыйнвар – Раштуа
23 февраль – Ватанны саклаучылар 
                         көне
8 март – Халыкара хатын-кызлар 
                көне
1 май – Яз һәм Хезмәт бәйрәме
9 май – Җиңү көне
4 июнь – Ураза бәйрәме
12 июнь – Россия көне
11 август – Корбан бәйрәме
30 август – Татарстан  
                      Республикасы көне
4 ноябрь – Халыклар бердәмлеге 
                    көне
6 ноябрь – Татарстан Республикасы 
                    Конституциясе көне

121 КӨН ЯЛ:
2019 елда татарстанлылар  
ничә көн ял итәчәк?

ОЗАККА СУЗЫЛГАН  
БӘЙРӘМ ЯЛЛАРЫ

30 декабрьдән  
8 гыйнварга кадәр – 10 көн
8-10 март – 3 көн
1-5 май – 5 көн
9-12 май – 4 көн
30 августтан  
1 сентябрьгә кадәр – 3 көн
2-4 ноябрь – 3 көн
*эш көне 1 сәгатькә кыскара

TATAR–INFORM.TATAR
       сайтында

Бу хакта тулырак

31 декабрь). Әйтик, узган ел без 
бер көнгә күбрәк – 122 көн ял ит-
кәнбез, 243 көн эшләгәнбез. 

РОССИЯДӘ – 
КҮЧЕРЕЛӘ,  
ТАТАРСТАНДА – ЮК

Татарстанның бәйрәм һәм 
истәлекле көннәре турындагы 
законына 2016 елда кертелгән 
үзгәрешләр буенча, әгәр респу-
бликаның дәүләт бәйрәме ял 
көненә туры килсә, ул якындагы 
эш көненә күчерелми. Шуңа күрә 
быел 11 августка – якшәмбегә 

туры килгән Корбан бәйрәме ялы 
башка көнгә күчерелмәячәк.

Ә РФ Хезмәт кодексы буен-
ча ял көненә туры килгән бәй-
рәм ялы киләсе эш көненә кү-
черелә. Алай гына да түгел, РФ 
Хөкүмәте аларны башка айлар-
га да күчерә ала. Шул рәвешле, 
РФ Хөкүмәте карары белән 2019 
елда 5 гыйнвардагы шимбә ялы 
2 майга – пәнҗешәмбегә, 6 гый-
нвардагы якшәмбе ялы 3 майга 
– җомгага һәм 23 февральдәге 
шимбә ялы 10 майга – җомгага 
күчереләчәк.

Нияз хәзрәт САБИРОВ, 
Казанның  
Апанай мәчете  
имам-хатыйбы:

– Аллаһ безгә динне дөрес яшәр өчен бүләк 
итте. Динебез нинди гамәлләр кылырга, ялларны 
ничек үткәрергә кирәклеген пәйгамбәребез (с.г.в.с.) 
һәм аның сәхабәләре үрнәгендә күрсәтә, без моны 
өйрәнергә һәм белергә тиеш. 

Пәйгамбәребез (с.г.в.с.) спорт белән дә шөгыльләнгән, балалар 
белән дә уйнаган, туганнары белән дә яхшы мөнәсәбәттә булган. Аның 
гамәлләре, беренче чиратта, җанны савыктыруга, нәфесне тәрбияләүгә 
юнәлтелгән. 

Мөселман һәр көнен, шул исәптән ял көннәрен дә, җанына, тә-
ненә файда китерә торган гамәлләр кылып үткәрергә тиеш. Ул хәрәм 
белән бәйле гадәтләргә иярми, аның өчен вакытның һәр минуты 
кадерле, аны исраф итми, туганнары һәм якыннарының хәлен белә, 
кардәшлек җепләрен ныгыту максатыннан хәләл ризыклар әзерләп, 
туганнарын өенә кунакка чакыра ала. Пәйгамбәребез (с.г.в.с.): «Ри-
зыгы киң һәм гомеренең озын булуын теләгән кеше туганнары белән 
элемтәне өзмәсен», – дигән.

Мөселман нәфесенә хуҗа булырга тырыша. Нәфесебезнең шун-
дый сыйфаты бар – ул Аллаһ яратмаган, тыйган гамәлләргә омты-
ла. Коръәндәге «Йосыф» сүрәсенең 53нче аятендә: «Дөреслектә, нә-
фес явызлыкка өндидер», – диелә. Кеше нәфескә ияреп, үзенә зур зыян 
китерә. Мәсәлән, ял көннәрендә күпләр хәмер эчә, ризыкка бик күп 
акча тота, телевизордан төрле файдасыз тапшырулар карап, вакы-
тын бушка сарыф итә. Ял көннәрен нәфесне канәгатьләндерер өчен 
түгел, ә аны пакьләр өчен файдаланырга, нәфесебезне тәрбияләргә 
тырышырга кирәк.

ОЗАК ЯЛ ИТҮГӘ ИСЛАМ НИНДИ МӨНӘСӘБӘТТӘ?
Быел Россиядә Яңа ел яллары ун көнгә сузылды. Озын яллар вакытны исраф итү дип саналмыймы? 

Р.Фәсхетдинов фотосы

Тимергали  
хәзрәт  

ЮЛДАШЕВ, 
Казанның  

Галиев  
мәчете имам- 

хатыйбы:
– Дәүләт 

тарафыннан 
бирелә торган яллар гаиләбез белән 
бергә вакыт үткәрү өчен бер форсат 
булып тора. Нишләп исраф булсын 
ди ул? Әлбәттә, исламда андый ял-
лар кабул ителә. Ялларны туганна-
рыбыз, кардәшләребез, якыннарыбыз 
белән күрешеп, бүләкләр бирешеп үт-
кәрергә тиешбез. Яңа елны каршы-
лау максатыннан түгел, гомумән, 
ял форсатыннан файдаланып, шушы 
көннәрне яраткан кешеләребез 
белән үткәрергә тиешбез. Андый 
мөмкинлек ел дәвамында булмаска 
да мөмкин. Хәтта берничә шәһәр 
һәм авылга барып килергә дә өл-
герәсең! Ә хәл-әхвәл белешү, бүләкләр 
тарату пәйгамбәребезнең (с.г.в.с.) 
сөннәтеннән  санала. Дәүләт тара-
фыннан бирелгән ялларны шундый 
нияттән, файда белән үткәрсәк, 
әлбәттә, ул исраф булмас.

Р.Гали фотосы

Интернет аша әйбер сатып алучылар 
артканнан-арта бара, чөнки бу бик 

тә уңайлы. Шуның белән бергә, кайбер 
кыенлыклар да килеп туа. Әйтик, сатып 
алучы товар белән алдан яхшылап та-
ныша алмый. Әлеге мәсьәлә буенча, 
ТР Дәүләт алкоголь инспекциясенең 
Яшел Үзәндәге территориаль бүлеге-
нең эчке базарны үстерү һәм коор-
динацияләү бүлеге башлыгы Флюра 
ГАЯЗЕТДИНОВА газета укучыбызның 
соравына җавап бирде.

КУЛЛАНУЧЫ ХӘБӘРЛӘРЕ

Интернет аша сатып алынган 
товарны ничек кире кайтарырга

«Интернет аша сатып алынган, 
күзгә бәрелеп торган кимчелекләре 
булмаса да, миңа туры килми торган 
товарны кире кайтара аламмы?»

А.И.
– Әгәр заказ бирелгән товар 

сезнең өметләрне акламый яки аны 
сатып алган вакыттан алып тормыш 
шартлары бик нык үзгәреп, товарга 
ихтыяҗ калмаган икән, бу очрак-
та сезгә законнарны яхшы белү үз 
мәнфәгатьләрегезне якларга ярдәм 
итәчәк. Товарларны дистанцион юл 
белән сату кагыйдәләре «Кулла-
нучыларның хокукларын яклау ту-
рында»гы РФ законы һәм РФ Хөкүмә-
тенең 2007 елның 27 сентябрендәге 
612нче карары белән расланган То-
варларны дистанцион юл белән сату 
кагыйдәләре нигезендә көйләнә.

Законның 26.1нче маддәсе 
һәм Кагыйдәләрнең 21нче пункты 
нигезендә, сатып алучы товардан 

аны тапшырганчы – теләсә кайсы 
вакытта, ә товарны тапшырганнан 
соң җиде көн дәвамында баш тар-
тырга хокуклы. Әмма күрсәтелгән 
товар фәкать аны сатып алган кул-
ланучы тарафыннан гына файдала-
ныла алган очракта, кулланучы тие-
шле сыйфатларга ия товардан баш 
тартырга хаклы түгел. Әйтик, әгәр 
ул шәхси заказ буенча кухня гарни-
турына заказ биргән булса, аннан 
баш тарта алмый.

Әгәр товар дистанцион юл 
белән алынган икән, сатып алучы 
аны җиде көн дәвамында сатучыга 
кире кайтарып бирә ала. Моннан 
тыш, әгәр кулланучыга тиешле сый-
фатларга ия товарны кире кайтару 
тәртибе турында мәгълүмат товарны 
китергән вакытта язма рәвештә би-
релмәсә, әлеге вакыт 7 көн түгел, ә 
товарны тапшырган вакыттан алып 
3 ай тәшкил итәргә мөмкин.

Сатып алучы тиешле сыйфат-
ларга ия товарны кире кайтарган 
очракта товарны кире кайтару ту-
рында акт төзелә. Анда түбәндәгеләр 
күрсәтелергә тиеш:

а) сатучының тулы фирма атамасы;
б) сатып алучының фамилиясе, исе-

ме, әтисенең исеме;
в) товарның атамасы;
г) килешү төзелгән һәм товарны 

тапшырган көн;
д) кире кайтарылырга тиешле сумма;
е) сатучы һәм сатып алучының им-

залары.

Сатучының актны рәсми-
ләштерүдән баш тартуы сатып 
алучыны товарны кире кайтаруны 
таләп итү хокукыннан мәхрүм итми.

Сатып алучы түләгән акча са-
тучы тарафыннан сатып алучы риза-
лыгы белән түбәндәге алымнарның 
берсен кулланып кире кайтарыла: а) 
сатучы урнашкан урын буенча кулда 
булган акча белән; б) почта аша; в) 
сатып алучының банктагы яки башка 
төрле счетына тиешле сумманы кү-
черү юлы белән. 

Машинада барган  
чагында баланың  
күңеле болганса  
нишләргә? 

Танылган педиатр 
Евгений Комаровский Ка-
занга семинарга килгәч, 
түбәндәгеләрне киңәш 
итте: 

– Бу очракта дару гына 
булышмаска мөмкин. Гомумән 
алганда, машинада һава аз 
булу бик начар. Баланы ка-
лынрак киендереп, тәрәзәләр-
не ачып яки кондиционерны 
кабызып бару хәерлерәк. Бу 
борын-тамак куышлыгы кибү 
аркасында вестибуляр ап-
парат тәэсире булырга да 
мөмкин. Борын куышлыгына 
салкын һава керергә тиеш. 
Балагыз туңдырма яратса, 
машинага утыру белән туң-
дырма, салкын «кола» бирегез. 
Әлеге киңәшләрнең ярдәме 
тими калмас.

СОРАУ-ҖАВАП


